
асырыла бастайды. Бірақ осы халыққа ұсынылған тың жобалар мен инновациялық реформалардың 
нәтижелі болуының басты шарты: біздің татулығымыз деп реформалардың ішінде бірегейлік және 
бірлік деген бағытты, оның екі негізгі тетіктерін атайды. «Біріншіден, Қазақстан халқы Ассамблеясы 
институты. Жүзден астам этностық топтар тұратын Қазақстан жері олардың нақты Отаны. Бұл жерде 
«Бір ел – бір тағдыр» деген ұстанымымыз бен бірлігімізді сақтап келе жатқан елміз. Бүгінгі таңда соны 
мақтан етеміз. Екіншіден, бұл жалпыұлттық «Мәңгілік Ел» идеясы. Елбасы осы идеяны 2012 жылы 
бірінші рет айтқан болатын. Қазақстанның тамаша бір артықшылығы 100 ден астам ұлттар мекен еткен 
кең байтақ жерімізде бірлік пен ынтымақ орын алып, осы бейбітшілік пен асқақ арманымыз жетелеген 
«Мәңгілік елге» айналу мұратымыз жүзеге асуы тиісті. Сондықтан еліміз Қазақстанның өркендеуіне, 
арманымыздың шындыққа айналуы өзімізде, сендер жастарда себепкер ретінде ат салысайық. 

Байбулсинова А.С., Серикова Л.С.

ҰЛЫ ДАЛА ТАРИХЫ: ЗАМАНАУИ ТАНЫМ

«Халқымыздың қастерлі Тәуелсіздігі мен Мәңгілік Еліміздің болашағы мені үнемі толғандырады. 
«Тәуелсіздіктің өмірлік философиясы қандай болу керек?» деген сауалды мен өзіме сәт сайын қойып 
отырамын. Осы жайындағы ой орамдарын қағазға түсіріп«Тәуелсіздік толғауы» деп атағым келді». 
(Н.Ә.Назарбаев. Тәуелсіздік толғауы. Астана,15 желтоқсан, 2014 ж.).

Кезінде Н.Ә.Назарбаев: «Егер келешекте қолымнан іс келетін азамат бола қалсам, қазақ деген 
халықты дүниежүзіне танытып, терезесін тең етер едім»,- деп армандаған болатын.Жасыратыны жоқ, 
бүгінде асқақ арманы орындалды. Қазақты дүние жүзі таныды. Оның кең байтақ даласын, қазынасы мол 
жерін, дархан жатқан бейбіт елін дүниенің төрт бұрышы біледі.Кезінде назардан тыс жатқан, Еуразия 
кіндігіндегі қазақ елі де сыртқы саясатта өз орнын айқындап, төрткүл дүниемен айналасы аз ғана уақыт 
ішінде байланыс орнатты. Ал ел өміріндегі осындай маңызды тарихи кезеңдерде мемлекеттің Тұңғыш 
президенті Н. Назарбаевтың еңбегі өлшеусіз. Тарихымыздың ең бір күрделі де қайшылықты кезеңінде 
ел билігін қолға алған Н.Ә. Назарбаев, ел басқару ісінде, ел үшін маңызды саяси науқандарда қазақ 
ұлтының тарихи тұлғаларының қасиетті сөздері мен ұлағатты өсиеттерін негізге ала отырып, қазақ 
тарихындағы қайраткерлеріміз бен даңқты билеушілерінің тәжірибесіне сүйенгендігі ақиқат. 

Елбасы саясатында ұлттық тарихқа ерекше көңіл бөлінеді. Тарихымыздың барлық дәуіріндегі 
маңызды кезеңдерді саралай отырып, тәуелсіз мемлекетіміздің қалыптасу, нығаю және даму тарихы 
жан-жақты қарастырады. Осы тұрғыда елбасы Н.Назарбаевтың көпшілікке таныс «Әділеттің ақ жолы», 
«Қазақстанның егеменді мемлекет ретінде қалыптасуы мен дамуының стратегиясы», «Қазақстанның 
болашағы қоғамның идеологиялық бірлігінде», «Ғасырлар тоғысында», «Қазақстан — 2030», «Қалың 
елім қазағым», «Қазақстан – Ресей қатынастары», «Тарих толқынында», «Бейбітшілік кіндігі», 
«Сындарлы он жыл», «Еуразия жүрегінде», «Ғаламдық қоғамдастықты түбегейлі жаңарту стратегиясы 
және өркениеттер серіктестігі», «Тәуелсіздік белестері», «Қазақстан жолы» т.б. еңбектері жарық көрді. 
Бұл еңбектер жанры жағынан заманхат, естелік, ойтолғау, сұхбат, теориялық негіздеме, аналитикалық 
талдау, теориялық болжам, тарихи талдау болып келеді. Ел басқару ісінде елбасы мемлекеттік 
саясаттағы негізгі ұстанымдары ретінде шекарасы орныққан қазақ елінің күні бүгінге дейінге дейін әлем 
елдері арасында сақталуы, ұлт ретінде, халық ретінде өмір сүруі ата тарихымыздың құдіреттілігінде, 
өміршеңдегінде, оны атадан балаға жеткізіп отырған халықтық деректер-шежіресі мен салт-дәстүрді 
сақтауында екендігін мойындайды. 

Тарих ғылымдарының докторы, профессор Қ.М. Атабаев: «Егер, деректің әлеуметтік табиғаты, 
сол деректі жасаушы субъекттің қоғамдағы орнымен анықталатындығын ескерсек, онда Н.Ә. Назарбаев 
еңбектері тұңғыш Президентіміздің өзі және Қазақстан халқы туралы құнды мағлұмат бере алатын 
маңызды дерек көздері міндетін де атқарады. Демек, Н.Ә. Назарбаевтың тәуелсіздік қарсаңында және 
тәуелсіздік жылдарында жазған еңбектері тек тәуелсіздік тарихының ғана емес, сонымен қатар оның 
Елбасы ретіндегі өз тарихының да, дәлірек айтсақ, өмірі мен қызметінің, саналы іс-әрекетінің, мақсаты 
мен мүддесінің, саяси көзқарасы мен қоғамдық және азаматтық позициясының қалыптасуы және даму 
динамикасы тарихының да дерек көздері. Сондықтан тәуелсіз елдің тұңғыш Президенті ретіндегі 
де, әлемдік деңгейдегі тарихи тұлға ретіндегі де бейнесін айқындап, тәуелсіз Қазақстан мемлекетін 

қайта құру және нығайту ісіндегі рөлі мен орнын аша түсуге көмектесері анық»- деп атап көрсетеді. 
Шын мәнінде мемлекет және ұлт тарихын жасаудағы жеке тұлғаның рөлі маңызды екендігін ескерсек, 
профессор Қ.М. Атабаев мырзаның бұл пікірімен толық келісе отырып, Елбасы Нұрсұлтан Әбішұлы 
Назарбаевтың Қазақстан Республикасының тұңғыш Президенті ретінде саяси ұстанымдары төл 
тарихымыздың нағыз бет-бейнесін анық көрсететін ұлттық-халықтық саясатты бағдарлаған қайраткер 
деп бағалауға болады.

Шынында да қазақ халқының «Туған елдей ел болмас, туған жердей жер болмас» деген дана 
сөзі бар. Қазақ елінің тарихи, әлеуметтік - мәдени құбылыс ретінде қалыптасуы көп сатылы, оның 
өркениеттік баламасы, кезеңдері әрқалай. Тарихтың әр кезеңінде, елдік кеңестіктің алуан өңірінде 
ұлыстық және ұлттық құндылықтардың айналымы бұрын - соңды үзілмеді, жалғасын тапты. «Отаны 
бірдің ойы ортақ, әрекеті үйлес болды». Қазақстан аумағындағы халықтың дүниетанымы, өмір сүру 
ережесі алдымен ұлттық тұтастығын, сол арқылы ұлттың мүддесі, жердің, тарихтың, мәдениеттің, 
тілдің тұтастығын, байлығын сақтап отыруға бағытталған. Әрбір дербес мемлекеттің үдемелі дамуы 
мен кемел болашағы үшін мемлекеттік идеология және ортақ тарихи сана тұғырнамасы болуы 
шарт. Әлем елдерінің тәжірибесіне сүйенетін болсақ, тарихқа негізделген мемлекеттік идеология 
қоғамды біріктіруші, сақтаушы және дамытушы алып күш. Мысалы, Қытай Халық Республикасы, 
Корей елі, Жапония, Ұлыбритания, Испания т.б. елдері ұстанымдары бар. Әлемді өзіне қаратқан бұл 
мемлекеттердің ерекшелігі - мемлекеттік жүйе -ұлттық жүйе, ұлттық тарихи сананың өркениетінің 
нәтижесі деп қарастырады. Ал ол жүйедегі адамның өзі – тарихи жан иесі, бұл оның әлеуметтік 
табиғатына ғана емес, әрі руханилығына қатысты. Өйткені адамзат ұрпағы өткен тарихты және тарих 
қатынасы барысында ғана қоршаған әлемді, ондағы өзін тани алды. Сондықтан адамзат ұрпағының 
болмысқа және өзіне қатынасының өзі тарихи мәселе болып табылады.

Жаһанданумен жағаласа жүріп, ең дамыған 30 елдің қатарына кіруге бет түзеген Қазақстанның 
көшбасшысы, Тұңғыш Президентіміз Н.Назарбаевта елдікті нығайтатын бір ғана ұстаным – ел 
ішіндегі татулық пен тұрақтылықтың кепілі, ынтымақ пен берекенің туы ретінде халықтың рухани 
қазынасына айналған тарихи санасын қалыптастыруды қолға алды. Ұлттық қасиетке ерекше мән 
беретін бабаларымыздың даланың қасиеті мен адамның қасиетін қатар танып, елдігімізді сақтап қалған 
еңбегін Елбасымыз осылайша өзіне қайтарып, кейінгі ұрпаққа аманаттауға өзіне міндеттеді. 

Арғы бабаларымыз тарихқа ықыласпен ден қоюдың маңыздылығын сөзімен де, ісіменде 
өсиеттеп кеткен. 

Тарихтың қай дәуірінде болмасын тағдырын анықтағыш позиция адамға, адамдар 
қауымдастығына, солардың интеллектуалдық қарымы мен әрекетіне тиесілі екен. Тарихты жасайтын 
– халық дейтініміз осыдан. Дегенмен халықты құрайтын адамдардың бәрі бірдей шетінен әрекетшіл, 
қисынын тапқыш, кемел, ізгі ниетті, дос, жолдас, бауыр емес. Қоғамдағы әлеуметтік-кәсіби 
айырмашылық пен жіктелудің тереңдей түсетіні және бар. Мұның сыртында әркімнің кешеден бүгін, 
бүгіннен ертең жақсы өмір сүруді қалайтыны заңды құбылыс. Ол үшін материалдық және рухани 
игіліктерді өндіруді ұлғайтқан үстіне ұлғайта түсу керек. Алыс –жақын халықтар мен мемлекеттер 
тарапынан туатын қауіп-қатерден сақтанбаса, жиған-тергеннен оп-оңай айырылуы ғажап емес. 
Қысқасы, мемлекеттік саясат сияқты тарихтың жолы қайшылықтар мен қиыншылықтарға толы. Бұлар 
қарапайым малшы мен диханның да, зергер мен ұстаныңда, жас пен кәрінің де, ерлер мен әйелдердің де 
алдынан әркез шыққан, әрі шыға да береді. Сондықтан, әр заманда күрмеуі көп құбылыстың шешіміне 
қол жеткізген, ой мен әрекеті арқылы маңызды шешімдері мен тиімді жолын таба білген, халқына 
қалқан болған Тарих тұңғиығындағы Тұлғалар туралы жан-жақты зерттеп, олардың қызметі мен іс-
әрекетін зерделей отырып, Елбасы үнемі үлгі алуға шақырды. Мемлекеттік деңгейдегі қолға алынған 
шаралар нәтижесінде еліміздің бүгінгі сауатты халқы халық даналығынан туған аңыз әпсаналар мен 
жырау-шешендеріміздің мұраларын қайта жаңғыртып, ол арқылы ел тарихында ойып тұрып орын 
алған бірегей немесе қазіргі сөзбен айтқанда – көшбасшы-лидер тұлғаларды жақсы тани біледі. Парсы 
әскерін шөл далада адастырған Шырақта, күй атасы Қорқыт та, ғылым қуып қиырға кеткен Әл-Фараби 
де, азаттық жолында құрбан болған Махамбет, Кенесары, Арынғазы хандар да қазіргі кезеңде өзінің 
шынайы бағасын алған тұлғалар. Сол тұлғалардың артында қалған мұрасын танып сан ұрпақ санасын 
байытты, қиялына қанат бітірді. Елбасының мұрындық болуымен жаңарған, жаңғырған тарихи сана 
бүгінгі таңда да 5 мың жылдық тарихы қатталған Тәуелсіз Қазақстанда да ұлттық патриотизмді 
қалыптастыру ісіне қызмет етіп тұр. 

Тарих қатпарларында қатталған ұлттық өркениет пен жоғары дүниетанымы арқасында көреген 
қазақ халқы жаңашылдыққа құмар, инновацияны, астрономия мен медицина, тіл ғылымдарын әлқашан 



364

Қазақстан Республикасы және Еуразия кеңістігі: қазіргі заман мен даму келешегі

меңгергенін көрсететін дәлелдер көптеп табылды. Көрнекті тарихшы Хангелді Махмұдұлы Әбжановтың 
пайымдауынша: «Арғы қазақтар, байырға түркілер аспанда самұрық құстай қалқуды армандады. Құстай 
ұшса, уақыттан озатынын, бәсекеде басым түсетінін, ең бастысы – материалдық-рухани игіліктерді 
«тиімді қолдана отырып-А.Б.» жаңа межеге жететінін ұғынды». Алғашқыда бұл, аңыз-әңгімелер мен 
ертегідегі қиыл сияқты көрінгені мен оның ықтималды идея сатысына жеткенін ғалымдар дәлелдеп 
шықты. Академик М.Өтелбаев пен профессор Д.Әубәкірдің математикалық есептеулері мен тарихи 
пайымдаулары бойынша, байырғы түркілер алғашқы қарапайым ұшу құралын жасай алған. Олар өзі 
мықты, өзі жеңіл түйе терісінен сырылған кең жайылған батрыпауыққа байланған қыларқандарға ілініп, 
қатты желдің айдауымен іргелес ел Қытайдың Ұлы Қорғанынан асып түсе алыпты. Батпырауықтарын 
қорғанның ішінде қалдырмауға тырысып, ұзын арқанға байлап, ұшып кетуге жол бермей, ұстап 
тұрып, қайтарып алып отырған. Ғалымдардың есебіне ден қойсақ, әбден өңделіп, шытырлақ күйге 
дейін созылып кептірілген екі атан түйенің терісінің аумағы 12 ш.м.-дан кем болмайды, сондықтан бой 
тұрпаты жинақы (60 кг). Жас сарбаз үшін әрі кеткенде екі-үш түйенің терісі жеткілікті болған. Содан 
ғалымдар «тегінде біздің бабалар ұшудың бірер түрін басқа халықтардан әлдеқайда ертерек игере 
алды» деген ой-түйінге тоқтапты. Бұдан басқа ғалымдарымыз көптеген мысалдар келтіре алады. 

Алайда арғықазақтар, қарапайым ұшу құралын ғылым мен техниканың жетістіктеріне сүйенген 
нағыз ұшу аппаратына айналдыра алмаған. Өйткені, ортағасырлық жаугершілік, аласапыран заманда 
озық идеяларын сақтап, оны кейінгілерге үйретіп отыру жүйелі болмаған. Немесе ел билеушілері 
жие ауысқан сайын басқару тетіктері мен олардың тактикаларыда, дипломатиясы да өзгеріп отырған. 
Дегенмен, тарих өзі көрсеткендей, адам баласының санасы мен жүрегін мазалаған жаңашыл 
идеялардың басым бөлігі түбінде жүзеге асады. Өйткені, уақыт өткен сайын әр халық өзінің болашақ 
даму жолындағы қарышты қадамдарын жоспарлау барысында, бәрібір ұлттың тарихи қатпарларына 
үңіліп, одан тәжірибе мен ұлттың болмасына тән дәстүрлі үлгіні іздейді. Осы тұрғыда да елдің 
көшбасшысының тұлғаға лайық миссиясы «....ұлттың болмысы мен ерекше қабілетін ескеріп, олардың 
тиімді тұстарын Қазақстанның қазіргі инновациялық даму жоспарына енгізу» идеясы маңызды орын 
алады. 

Сонымен қатар, қазақтың тарих толқынындағы негізгі кәсібі мал шарауашылығы мен 
қолөнерінде зерттеп, насихаттау арқылы ортағасырлардағы сонау Еуропа және шығыстың өркениетті 
елдерін мойындатқан жылқы баптау (Қазақ даласын, яғни түркі қағандығын Жылқы патшалағы деп 
атаған), тұрмыстың тамаша заттар мен қару жарақтардың түрлері, емдік шаралары мен данышпандық, 
шешендік ауыз әдебиеті үлгілерімен таң қалдырғанын шет елдік көптеген деректерде дәлелдейді. 

Елбасы үнемі өзі айтып отыратын қазақтың «Ұлтыңды сақтаймын десең – қызыңды тәрбиеле, 
руыңды сақтаймын десең – ұлыңды тәрбиеле» деген қанатты сөздері бекер айтылмаған. 

Ел басқару ісінде ең алдымен мемлекеттілік мәселесінде, әрине көптеген сұрақтар туындағаны 
белгілі. Елдің аузы дуалы ақсақалдары мен көрнекті қайраткерлері, ғалымдар мен саясаткерлер Қазақ 
елі, қазақ мемлекеттілігі қашан қалыптасты деген мәселе төңірегінде көптеген сан түрлі пікірлер мен 
дәйектерді алға тартты. Айтыс-тартыс барысында да ел басы 2004 жылы «Мәдени мұра», 2013 жылғы 
«Халық тарих толқынында» мемлекеттік бағдарламаларын жариялап, 2015 жылы «Қазақ хандығының 
550 жылдығын» атап өтуге шешім қабылдауы, бұл түйткілдердің дұрыс шешімін көрсетті. 

Бұдан шыққан қорытынды, ғасырлар бойы қазіргі Қазақстан аумағында ру-тайпа болып 
қалыптасқан түркі халқының басын қосып, Ақ орданың шаңырағын қайта көтеріп, Жетісуда 
Қозыбасыда қазақ хандығын құрған Керей мен Жәнібек сұлтандар және оның ұрпақтарының атқарған 
тарихи рөліне берілген баға болатын. Бірақ, олар құрған Қазақ хандығы Қазақ мемлекетінің бастау 
емес қазақтың алғашқы мемлекеті Ақ орда шаңырағының жаңаша қайта жаңғыруы болатын. Біз қазақ 
тарихшысы Қадырғали Жалайридың «Шежірелер жинағында» келтірген «Ата ұлысы» туралы аса 
құнды деректі мысал ете аламыз. Онда Қадырғали Жалайри «Орыс хан неше жылдар бойы осы елде 
патшалық қылды. Құйыршық сұлтанды атасынан соң патша етіп таққа отырғызды. Оның ұлы Барақ 
сұлтан еді. Атасынан соң (Орыс ханнан соң) ол патша болды. Оның ұлы Кіші Жәнібек хан атанды. Осы 
Жәнібек хан атасының ұлысын өзі биледі» дейді (Қинаятұлы З. Шыңғыс хан және Қазақ мемлекеті. Екі 
томдық ғылыми зерттеу (монография). –Алматы, Тарих тағылымы, 2010. -728 б. -31 б.). 

Қазақ тарихындағы саяси кіндігі бір екі Орданың –Алтын Орда мен Ақ Орданың тізгінін ұстаған 
Орыс ханның ұрпақтары, «Бір әулет, екі баспалдақ, бір билік» жүйесін қатаң ұстанды (Қинаятұлы 
З. Шыңғыс хан және Қазақ мемлекеті . Екі томдық ғылыми зерттеу (монография). –Алматы, Тарих 
тағылымы, 2010. -728 б. -647 б.). 

Ата ұлысының билік жүйесін Барақ ұлдары қазақтың соңғы ханы саналған Кенесары 
Қасымұлына дейін үзбей жеткізгені белгілі. Міне, сондықтан да қазақ елінің саяси-экономикалық 
орнықты қалыптасуын хандықтың алғашқы хандары Керей мен Жәнібек ту тіккен Жетісудағы Тараз 
өңірінде атап өтілуі теген емес еді. Ол туралы елбасы «Менің бабалары батыр, аналары дана халқым 
бар; тағдырдың талай тауқыметін мойымай көтерген, өмірдің небір шырғалаң кезеңдерінде небір 
аласапырандарды басынан кешірген төзімді халқым бар, өздерінің халі мүшкіл бола тұра, өзінікі түгел 
өзге ұлттың жетімін тентіретпеген, қаншама ұлт пен ұлыстарға пана бола білген мәрт халқым бар, ел 
іргесін сөгілтпей, жерін жауға бермей, аман алып қалған батыр халқым бар, күмбүрлете күй төгіп, 
тамылжыта ән салып, қырық күн, қырық түн жырланатын дастандарды дүниеге әкелген өнерпаз халқым 
бар, қаншама данышпан-даналарды, кемеңгер ғалымдарды, алып батырларды, сұңғылы шешендерді, 
тура билерді дүниеге келтірген тәкәппар да паң халқым бар»- деп тебірене жазады. 

«Қатты жерге қақ тұрар, ынтымақты елде бақ тұрар» деген халық нақылын негізге ала отырып, 
өзінің Қазақстан халқына Жолдауларында Қазақ хандығының іргесін қалаған Керей мен Жәнібек 
сұлтандар, мемлекетіміздің тарихи шекарасын қалыптастырып кеткен Хақназар, Тәуекел хандар, 
уақыт үдесіне лайық реформаларды жүзеге асырған Қасым, Есім, Тәуке хандар, ұлттық идеялогия 
мен теорияда пәрменді ұстанымдарды және қағидаларды дәйектеген Асан Қайғы, Бұқар Жырау, алаш 
зиялылары, әскери-соғыс өнерінде – Әбілқайыр хан, Қабанбай мен Бөгенбай батырлар, тәуелсіздік 
үшін күресте даңқы артқан Абылай, Кенесары хандар, жазба әдебиетте – Абай, Еуропалық өмір салты 
мен рационализмді орнықтыруда – Жәңгір хан, әлемдік ғылымды игеруде – Шоқан, қазақ ғылымын 
өрге сүйреуде - Қ.Сәтбаев, кеңестік тоталитаризм қылмысын әшкерелеуде – М.Шоқай, Т.Рысқұлов, 
С.Сәдуақасов. Осындай тұлғаларсыз қазақтың қазақ болып қалуы екіталай еді, халқына адалдықпен 
ақыл-ойын, әрекетін нәрлендірмегенде қазақ халқы бүгінгі биігіне көтерілмес еді. Демек, Елбасы 
саясаты ұлттық тарихты - тарихи сана мен таным тұрғысында ой елегінен өткізіп, халыққа да сол 
бағытты ұстанудың қажеттігіне көзін жеткізді. 

Бұған қозғау салған екі үдерісті ерекше атап өткеніміз жөн. Бірі – Елбасы билікке келген сонау 
ХХ ғасырдың 80 жылдарынан (1985-1988 жж) алдымен қолға алған Алаш зиялыларының ақталуы, 
олардың теориялық-шығармашылық мұрасының қайта оралуы, екіншісі еліміздің өз тәуелсіздігіне 
қол жеткізген 90 жылдардан бастап – азаттық тұғырын бекемдеуде, ұлттық қауіпсіздікті қамтамасыз 
етуде бұрынғы мұраға сүйену аздық ететінін, жаңа әлемде жаңаша әрекеттену, іздену керек екенін 
ұғына бастады. Осылайша Тұңғыш Президентіміз Н.Назарбаевтың тәуелсіз жас мемлекетті аяғынан 
тік тұрғызған практикалық және теориялық жаңашылдығы Қазақстанның әрбір азаматының тағдырын 
анықтап берді. Ұлттық тарихты тану, жаңаша зерделу және еліміздің тамырлы тарихы мен тұлғаларын 
дәріптеу, мемлекеттік қауіпсіздік әркімнің және баршаның ісіне айналды. 

 Қазақтың хандары мен батырлары, билері мен жыраулары, елдікпен өмірден өткен зиялы 
ғалымдары қазақ тарихының бет бейнесі, халықтың өкілі, тұтастықтың кепіліне айналды. Елбасы төл 
тарихтың тағылымын бүгінгі мемлекетіміздің болашағы деп атап көрсеткен болса, тарихымыздың 
тағылымын зерделеген ойлар ұлттық идеямыздың мәнін негіздеді. Ата тарихтың рухы халықтың елдік 
санасының артуына ықпал етті.

Елбасының 2007 жылдан бастап жыл сайынғы Қазақстан халқына Жолдауларында «XV-XVIII 
ғасырлар арасында Қазақ мемлекетінің іргесін бекітіліп, ал оны сақтау, кейінге аманаттау біздің басты 
міндетіміз екендігін еске салады. Оның жолында көршілес халықтармен – орыс-казактары, жоңғарлар, 
XVI ғасырдың екінші ширегінен бастап Еділ қалмақтары, Орта Азиялық хандықтармен қанды күрестер 
жүргізіліп, қазақ хандары мен зиялы қауымның дипломатиялық байланыстарды да орнатқаны, ел 
мүддесі үшін күрестерін негізге ала отырып, тәжірибе алуды насихаттайды». 

Адам өмір бойына үйренеді, ұдайы жетіледі. Әрдайым өзін-өзі қамшылау, білімдіден үйрену, 
білгеніңді үйрету, сол арқылы қоғамды алға сүйреу – Президентіміздің айрықша қасиеті. “Қазақстанның 
әлемдегі бәсекеге барынша қабілетті елу елдің қатарына кіру стратегиясы” – ұлт болып, Елбасы болып, 
өзін-өзі қамшылаудың айрықша көрінісі. Бәсекеге қабілетті болу үшін – адам факторы алғы межеге 
шығады. Ол адам бәсекеге қабілетті, білімді болуы керек. Тәуелсіздіктің алғашқы жылдарында, ең 
бір қиын кезеңде, 1993 жылы бюджет саласының қызметкерлеріне жалақы төлеуге қаржы табылмай 
жатқанда мемлекет өзінің ертеңін ойлады. Халықаралық “Болашақ” стипендиясын тағайындады. Білім 
берудің қазақстандық моделі жасалды. Білім беру саласында өмір бойы білім алу, өмір бойы іздену; 
үзбей жетілу тұжырымдамасы алғы межеге шықты.

Президентіміз 2003 жылдың көктемінен ешбір елде жоқ “Мәдени мұра” мемлекеттік 
бағдарламасын жүзеге асыра бастады. Бұл бағдарламаның бірінші кезеңі аяқталып, екінші кезеңі қарқын 

алып келеді. Дүниенің төрт бұрышына шашылып кеткен, жоғалған, қолды болған, уақыт топырағына 
көміліп қалған, шетел асып кеткен небір ғажайып жәдігерлер қайтып оралды. Ауыз толтырып айтуға 
тұратын жауһарларымыз жарқ етті. Алтын Адам дүниені аралап кетті. Алтынмен апталған, күміспен 
күптелген Бергі ел – патша әбзелдері, сармат көсемдері күн көзіне шықты. Ұлтымыздың ұмытылып, 
жоғала бастаған рухани құндылықтарын іздеп тауып, барын базарлап, жүйеге түзіп, халықтың күнбе-
күнгі қажетіне жаратуға тәуекел жасалды. Ғажайыптарды ғылыми айналымға енгізіп, ұрпақ санасына 
сіңіру жұмысы да басталды. Айналадағы елдер көжесін тауып ішуге зар болып жатқанда – біздердің 
бабалар мұрасын түгендеуіміз айтуы жоқ ыждағаттылық еді!

“Мәдени мұраны” кезең-кезеңге бөліп, қыруар қаржы шығарып, ол қаржыны қандай көздерден 
алып, қалай жаратуды өзі белгіледі. Дүниелік ақпарат құралдары: “Өзге елдер ат ізін салмаған бастама”, 
“Ұлттық құндылықтың қайта түлеуі”, “Тәуелсіздіктің алғышартының игі қадамы” деп дүрілдетіп 
жазып жатты. Расында ғой! Көп ел 1999 жылғы азиялық экономикалық құнсыздану құйынынан, 2008 
жылдан басталған дүниелік дағдарыстан қиналып, апшысы қуырылып жатқанда – керісінше, Қазақстан 
экономикалық шайқалысқа төтеп бере отырып, бабалар ізін, қасиетті тірі сөзін түгендеуді жалғастыра 
берді. Тарихи кезеңді оқиғаларды тізбелеп отырғанымыздың мәнісі осы.

Өткен ғасырдың 90-жылдарындағы азиялық дағдарыстан да Елбасының арқасында аман өттік. 
Қазақстан дамуының 2000-2030 жылғы стратегиясы – елдің кемелденуіне арналған сараптама екенін 
келе-келе түсіндік. Әлгі стратегия елге толқын-толқын болып келетін жеті түрлі серпіліс әкелді: 
ұлттық қауіпсіздік жүйесін нығайту; елдің саяси құрылымын – Президенттік институт, қос палаталы 
парламент – архитектурасын қолмен құру; 30 корпоративтік көшбасшы нысанды шегелей түсіп, елді 
ашық рынокқа көшіру; білім беруді, денсаулықты, әлеуметтік әл-ауқатты сатылап көтеру арқылы өмір 
сапасының ұлттық стандартын жасау; экономикадағы голланд ауруын еңсере отырып, көмірсутегі 
көздерін өндіруден Қазақстанды мұнайлы елдердің ондығына шығару; көлік және байланыс жүйесін 
жолға қою; кәсіби басқару жүйесін қалыптастыру. Бұл жеті асудан ат шалдырмай өту оңайға түспеді. 
Тау қопарғандай толағайлы тәуекелді, жүрек жұтқан қазақ халқына тән батылдықты қажет етті. 

Бұл жобаларды жүзеге асыруда Елбасы АҚШ-тың өткен ғасырдың отызыншы жылдарындағы 
Рузвельттің Ұлы дағдарыстан шығу жолын, Қытайдағы Дэн Сяопин драконының секірісін, Малайзияның 
“Перспектива 2020” жоспары секілді сол елдерді іркілістен жетелеп шығарған әлемдік тәжірибелерді 
де ескерді.

Еліміздің Тұңғыш Президенті Нұрсұлтан Әбішұлы – жаңашыл адам. Жаңашылдық оның 
мінезінің ең асыл қыры. Үстіміздегі жылдың үлкен сегіздік (G8) пен жиырма алпауыттың (G20) бас 
қосқан жиынында тағы да тосын жаңашылдығымен көзге түсті. Елден бұрын дағдарыстан шығу кілтін 
ұсынды. Өткен күннен сабақ ала отырып, ертеңгі күнге қалай қадам басуды ойласуға шақырды. 

Әлем елдерінің лидерлері алдында «Адамзат әлі біліп болмаған дағдарысты, айрықша үрейлі 
құбылысты терең зерделеуіміз қажет. Ескі догмалар мен стереотиптерді сілкіп салып, экономикалық 
заңдарды қайта қарастыратын кезең келді. Жаңаша батыл көзқарас қажет», – дегенді алғаш айтқан 
да Қазақстан Президенті болды.Президенттің пәрменді іс-қимылынан кейін-ақ дағдарыс қазақ ұлтын 
рынок көпірінен есен-аман өтетін өміршеңдігін күшейтті. Дағдарыстан – дамуға қадам басамыз деген 
сенім жүрегіміздің төрінен шығып, көңілден үрей кетті.

Қазақстанның бүгіні мен ертеңіне баршаның назары ауып отыр. Осы сыннан сүрінбей өту үшін 
Қазақстан халқына біліктілік пен бірлік, ынтымақ пен ізгілік, мемлекетшілдік пен отансүйгіштік керек. 
Бұл қасиеттер көп уақыт пен қыруар қаражатты қажетсінбейді. Олар ақылмен, жүрекпен, қайратпен, ел 
тағдырымен біте қайнаған. «Тарихтағы, дейді ҚР Тұңғыш Президенті Н.Назарбаев, - өз орныңды білу, 
бабаларыңның ру төмпешігінің деңгейінде емес, жалпы ұлттық өреде мақтан тұту, ұлан-байтақ Еуразия 
тарихында ұлы істерге ұйтқы болған қазақтар мен олардың бабаларының өзіндік орнын танып-түсіну, 
ұлттық тұтастыққа кепіл болатын бүгінгі күннің ең қуатты тетіктері осылар!».

 - «Біз қазақ деген елміз, ешкімге соқтықпай, жай жатқан елміз. Елімізден құт -береке кетпесін 
деп, жеріміздің шетін жау баспасын деп, найзаға үкі таққан елміз, басымыздан сөз асырмаған елміз...»,- 
деп кезінде Қаз дауысты Қазыбек бабамыз айтқандай, қазақ тарихының Тұнғыш Президенті біздің жаңа 
дәуірдегі мемлекетіміздің бүкіл мақсат -мүдделерін, өсіп - өркендеуін тереңнен әрі кеңінен толғап, жаңа 
дәуірдегі қазақ мемлекеті оның тек бейбіт әрі жасампаздық жолымен, ешкімнің құқын шектемей, еш 
мемлекетке соқтықпай өз елін тарихи жолмен дамыту, оның әлеуетін көтеру арқылы әлем сахнасына 
шығуға болатындығын дәлелдеді.



367

Қазақстан Республикасы Тәуелсіздігінің 25 жылдығына арналған халықаралық ғылыми-тәжірибелік конференция

Әдебиеттер тізімі:
1.	 Әбжанов Х. Қазақстан: ұлттық тарих, идея, методология. –Алматы, «Елтаным баспасы», 2014. -328 

б. -5 б.).
2.	 Қазақстан тарихы (Көне заманнан бүгінге дейін). Бес томдық. II том. –Алматы: Атамұра, 1998. -640 

б. - 447б.
3.	 Салқынов С. Нұрсұлтан Әбішұлы Назарбаев еңбектері тәуелсіз Қазақстан мемлекеттілігі тарихының 

дерек көзі (1990-2006 жж.). кан. диссер. авторефераты. 134 б.
4.	 Атабаев Қ.М., Тасилова К.А., Толамисов А.Ғ. Деректану пәнін оқытудың методикасы. Алматы «Қазақ 

университеті», 2011. – 299 б
5.	 Назарбаев Н. Тарих толқынында. – Алматы: Атамұра, 1999. – 296 б. 
6.	 Салқынұлы С. Тұңғыш Президент. – Алматы, «Бабамұра-м», 2006. – 253 б.
7.	 Тоқаев Қ. «Қазақстан Республикасының дипломатиясы». Алматы, 2002
8.	 Жұмашев Е. «Қазақстанның Ислам конференциясы Ұйымына төрағалығы: ұсыныстар және 

мүмкіндіктер». Қоғам және дәуір, №1-2011
9.	 «Тәуелсіздік толғауы».//Baq.kz. Қазақстан Республикасының Тәуелсіздік күніне арналған салтанатты 

жиында ҚР Президенті Нұрсұлтан Назарбаевтың сөйлеген сөзі
10.	 Қинаятұлы З. Шыңғыс хан және Қазақ мемлекеті. Екі томдық ғылыми зерттеу (монография). –

Алматы, Тарих тағылымы, 2010. -728 б. -31 б.

Бикенов А.Х.

Л.Н.ГУМИЛЕВ ЕҢБЕКТЕРІНДЕГІ 
КӨНЕ ТҮРІК ҚОҒАМЫНА ТӘН БИЛІК ИНСТИТУТТАРЫ

	Л.Н.Гумилевтің шығармашылық мұрасына талдау жасайтын болсақ, ғалым зерттеулерінің 
алтын қазығы негізінен көшпелілердің тарихы мен этнографиясы болғанын көптеген еңбектерінен 
байқауға болады.Сондықтан да болар ол өзінің «Көне түркілер» деген еңбегінде «Түркілер қоғамын 
материалдық мәдениетінен гөрі, түріктердің қоғамдық тірлігі мен әлеуметтік институттарының 
күрделі түрлері қайран қалдырады: ел, еншілік – таспиқтық жүйесі, шендер иерархиясы, әскери тәртіп, 
елшілік үрдісі, сол сияқты, көрші елдердің идеологиялық жүйелеріне қоятын, мұқият әзірленген 
дүиетанымының болғандығы таң қалдыарды»- деп атап өтеді [1].

	Ұлы дала мемлекеттілігінің алты қазығына айналған түркі қағанаты VI ғасырда Еуразияның 
сайын даласында тарих сахнасына шықты. Ата бабаларымыз іргесін қалаған империя өзінің 
гүлденген уақытында Қиыр шығыстағы Кореядан Қара теңіздегі Қырымға дейінгі орасан зор шетсіз-
шексіз аумақты алып жатты.Көне түркілердің кезеңіне қатысты тарихи деректерде,әсіресе ауызша 
шежірелерде жақсы сақталған аңыздарының өзінде билік институттары мен мемлекеттік құрылымы 
туралы көптеген жазбаларды кездестіреміз. Соның бірі түркі елінің арғы аталарының бірі — надулуше 
адам баласына, Прометей сияқты, отты пайдалануды үйретті дейтін аңыз: «Түрік елінің бабасы ғұн 
жұртынан солтүстікке қарай орналасқан Со деген иеліктен. Оның қасқыр анадан туған тұқымының бір 
Есеней-нишыду адам сенбес керемет қасиеттердің иесі еді. Оның екі әйелі болды: бірі Аспан рухының, 
көк аспанның қызы болса, екіншісі қаһарлы қыстың рухының қызы. Бірінші әйелінен төрт ұл туады, 
оның бірі аққуға айналып кетті, екіншісі Кико аталатын біреуі Апоу мен Кем өзендерінің арасындағы 
мемлекеттің негізін салды; үшіншісі Чу-си өзенінің жағалауынан патшалық кұрды. Төртіншісі. ең үлкені, 
Надулище атты, Басы-чу-си-ши атты тауда мекен етті» [2].Ежелгі түркі өркениетінің әлеуметтік-саяси 
саладағы даусыз жетістіктері қатарына қоғам жаңа әлеуметтік-саяси құрылымын қалыптастырғанын 
қосуға болады. Ол қоғамдағы мемлекеттіліктің нақты үлгісін қоғам бастаған империялық ақсүйектер 
атқарды. Бұл тұрғыда академик В.Бартольд былай деп атап өткен: «тюркское государство с самого 
начала находилось только под властю одной династий. но не одного лица» [3]. Ал Ашина әулетінен 
шыққан қағанның басты міндеті ежелгі түркі ескерткіштерінде айқын көрсетілген: «Когда вверху 
возникло голубое небо, а внизу - Бурая земля между ними обоими возникли сыны человеческие. Над 
сынами человеческими воссеми мои предки! ...Четыре угла света были им врагами. Выступая в поход с 
войском, иароды четырех углов света они все покорили... Они правили..., устанавливая порядок среди 
небесных тюрков, не имевших до того господина. Они были мудрые каганы, они были мужественные 
каганы, и их приказные были, надо думать, мудрыми, были надо думать, мужественными, и к беги и 


